
Асцярожна газоны 

 

Кантрольныя мерапрыемствы, якія праводзяцца Ваўкавыскай 

гаррайінспекцыяй прыродных рэсурсаў і аховы навакольнага асяроддзя, 

паказваюць, што пытанне незаконнай паркоўкі аўтамабіляў на траўніках 

да цяперашняга часу застаецца актуальным. 

Заезд і знаходжанне аўтамабіляў на траўніках, у тым ліку і 

легкавых, прыводзіць да пашкоджання газонаў з прычыны механічнага 

ўздзеяння колаў аўтамабіляў на травяністую расліннасць, якое 

выяўляецца ў выглядзе траўміравання раслін, іх ўсыхання і адмірання. 

Пашкоджваецца як ліставая паверхнасць, так і каранёвая сістэма. 

Адбываецца ўшчыльненне глебы, пагаршаецца яе водна-фізічныя 

ўласцівасці. Ступень нанесенай шкоды залежыць ад стану раслін і 

глебы, канструктыўных  асаблівасцяў аўтамабіляў. Найбольш 

небяспечная сітуацыя складаецца ў перыяд набракання высеянага 

насення траў і іх прарастання, а таксама пры пераўвільгатненні глебы. 

Да пашкоджаных газонаў, кветнікоў ставяцца ўчасткі газонаў, 

кветнікаў, на якіх наземная частка травянога покрыва, кветкавых раслін 

змяшаная з верхнім пластом глебы, прыгнечанай ў выніку механічнага і 

(або) iншага антрапагеннага ўздзеяння, у тым ліку ўздзеяння 

аўтатранспартнай і іншай тэхнікі, размяшчэння на газоне, кветніку 

збудаванняў ці іншых аб’ектаў, якія не з’яўляюцца капітальнымі 

будынкамі. Да знішчаных газонаў, кветнікоў  ставяцца ўчасткі газонаў, 

кветнікаў, на якіх травяное покрыва, кветкавыя расліны незаконна 

выдаленыя са здыманнем верхняга пласта глебы, наземная частка 

травянога покрыва, кветкавых раслін знішчана ў выніку выпальвання і 

(або) iншага антрапагеннага ўздзеяння. 

Ваўкавыская гаррайінспекцыя прыродных рэсурсаў і аховы 

навакольнага асяроддзя даводзіць да ведама, што згодна з Кодэксам 

Рэспублікі Беларусь “Аб адміністрацыйных правапарушэннях”, 

асаблівай часткі артыкула 15.22 частка 3 пашкоджанне або знішчэнне 

кветнікоў, газонаў, размешчаных у населеных пунктах цягне накладанне 

штрафу ў памеры да пяцідзесяці базавых велічынь, на індывідуальнага 

прадпрымальніка – ад дзесяці да двухсот базавых велічынь, а на 

юрыдычную асобу – ад дваццаці да трохсот базавых велічынь, а так жа, 

пакрыццё шкоды, нанесенай навакольнаму асяроддзю ў памеры ад 

0,5 да 2 базавых велічынь за 1 квадратны метр пашкоджанага, 

знішчанага газона, кветніка. 


